
Pieza batzuk 1987an aurkeztutako altzari-
eskulturen luzapenak eta mugarainoko ikerketak
ziran. Halanda ze, mahai-eskulturen, aulki-eskul-
turen... aldaketak dira. Aulkien artean, Aitaren
Amaren Aulkia (1988-1991) nabarmendu behar
dogu, bizkarraldeak 230 cm eukazan-eta. Mahaien
artean, askok eta askok piezearen jatorria dan zu-
gatxa, haretxa, batez be, hazitako lekuaren toponi-
mikoaren izena hartu dabe. Euretako bat behe-ma-
haia txikia da, Nabarzabal Mahaia (1987-1990),
eta hiru hanka elefantino urteten dira haretxetik.
Andak inoiz landu dauen zugatx handiena da, eta
eskulturagilearen pieza gogoangarrienetakoa da, 43
x 200 x 128 cm daukaz-eta. Zeozelan esatearren,
ideia barriak dira. Horra hor haretxez eta ezpelez
egindako 93 x 202 x 190 cm-ko Ohe (1988-1991)
bitxia baizen funtzionala. Bertan, ohearen osogaien
formeak arte baltza, egiptoarra eta bikingoa® era
lehergarrian lotzen ditu Vienako arteko forma dotore
eta sofistikatuenakaz. Barriro be, Hans Hollein, Car-
lo Scarpa... Lanak inter-
pretazino ugari daukaz eta
iradoki egiten ditu; esate
baterako, bizitzearen eta
heriotzearen arteko lotu-
ra, beste bizitza baterako
garraioa... Urte horree-
takoa be bada besodun
Bakaikoa Aulkia | (1990-
1991) besaulki-eskultu-
rea. Haretx iztukatuzkoa
da, beste maisu-lan bat
da®, ezin dotoreagoa, eta
bat egindako bizkarraldea

zein besoak eserlekutik banatuta dagoz. Bertan,
osogai bakotxaren formeak eta neurriek aulkia im-
inten dabe hartu-emonetan XX. mendeko egurrezko
altzari daniarraren artearen gailurrakaz. Horra hor
Hans J. Wegner arkitektoaren “The Chair’ (1949)
eta Finn Juhl arkitektoaren “45 Chair' (1945). Era
berean, urte horreetakoak dira Kaska Barra (1986-
1991) mahai-eskulturearen eta 238 x 85 x 74 cm-
ko Islam Mahaia Il sortaldetarraren aldaketak. Biak
haretxezkoak dira, eta, bertan, osogai bertikalen eta
horizontalen arteko lotura, formak, egonkortasuna
eta espazioan egindako eraikuntza erabileraren oi-
narri formalak dira. Amaitzeko, Sangusai Mahaia
(1990-1991) aitatu behar dogu serie honetan. 260
x 88 cm-ko haretxezko ohol urtena dauka hanka ba-
ten gainean. Eskulturagilearen buruan aspaldidanik
dagoan ideiaren, hanka bako mahaiaren, muturreko
aldaketa harrigarria, ezohikoa, bihurria eta sofis-
tikatua da.

Urte hareetan, oso handiak ez ziran lau edo
bost lan japoniar egin zituan, historiak, altxorrak eta
ezustekoak ostentzen dituen kutxak eta mahaiak,
alegia. Larritasunaren, ezinegonaren, asalduraren
edo ondoez garaikidearen aurrean, itxaropenerako
eta lasaitasunerako lanak dira. Barruan beste pieza
batzuk daukiezan piezak dira. Ez dira mobimentu
mekanikoaren eta automatikoaren bitartez edegiten,
eta, bertatik, beste lan batzuk sortzen dira, panpina

¥ 1990eko Xixterko Goitsu pieza eskultorikoa hare-
tx eta akazia iztukatuzkoa da, eta tamaina handiko
lana da, 240 x 48 x 19 cm daukaz-eta. Bertan, ondo
antzemoten dira Andaren lanak urteotan arte baltza-
gaz eta bikingoagaz euki zituan loturak.

* Bartzelonako Gaspar galerian imini eben ikusgai
1992, urtean, eta "la Caixa de Pensions-ek” encsi
eban,

Maketak.

errusiarrak izango balira lez. Pieza bakotxa produk-
tua da. Behearen gaineko pieza eskultorikoak dira,
iaiotasun eta sentsualismo aparta darie, haretx eta
intxaurrondo iztukatuz nahiz ezpelez eginda dagoz,
eta hutsuneak, sekretuak eta zatitutako espazioak
daukiez, oroimena, maitasuna eta isiluneak gorde-
teko. Batzuek hartzaileak®” lako izenburu barrega-
rri eta ironikoak daukiez; esate baterako, Otfeizari
(Kutxa metafisikoa) (1990-1991). Beste batzuek
o0so izen poetikoak daukiez; esaterako, Romeo eta
Julieta (1987-1990). Beste batzuk oroitzekoak
dira; berbarako, Oroimenaren Kutxa (1987-1990).
Beste izen batzuk, ostera, herritarrak dira; adibidez,
Gambela (1987-1990). Eskaleari erreparauta, |par
Amerikako Joel Shapiro eskulturagilearen lan batzuk
dakarskuz gogora.

Urte horreetakoa da Mendetasun Ezari(1987-
1990) piezea. Andaren lanak kontuan hartuta, oso
berezia eta bitxia da, osteko garapenik euki ez dauen
lana izan dalako. Euren artean laser bidez lotutako
hiru pieza independentek eta autonomok eratutako
lana da. Zati bakotxa forma geometriko garbia da,
esferea, barruan tetraedroa eta
zilindro erdia daukazan prisma
triangeluarra, eskulturagileak
oso gogoko daukazan formak.
Lanak ilustrazinoko arkitekto
iraultzaileen (Boulléeren, Le-
douxen, Lequeuren) formak
dakarskuz gogora. Urte haree-
tan, agerpen handia eukien
Italiako kultura arkitektonikoan
eta betidanik Andaren gustukoa
izan dan tout-court Kulturan.

Bestetik, laserra sarritan erabili eben urte hareetako
artean®®. Seguruenik, Andari berari be ikaragarri
gustetan jakon, are gehiago Biurtekoaren testuin-
guruan Venezian ikusi ostean. Urteotan, hain zuzen
be, aldian-aldian joaten zan ekitaldi horretara.

Urte batzuen ostean, Andak piezen moltsoa
imini zituan ikusgai Irufiako galeria pribadu batean
(1995ean). Batzuk oso oldarkorrak, triangeluarrak,
hormagazko perpendikularrak, plano kurutzatu-
takoak ziran. Beharbada, bere egoeraren emoitzak
ziran®®, Aldi berean, ahalik eta modu poetikoenean
iminitako pieza zoragarria aurkeztu eban, hau da,
ikusleei bizkar emonda. Lehenengo eta behin, lanak
atzealde erraldoi kurbatu ezin ederragoa eukan, eta
ez dakigu zer ostentzen eutsen ikusleei. |kusleen
arreta erakarteko modua zan. Egia esan, altzari-es-
kulturea zan, Chaise-longue sentsuala, bikaina, ale-
gia. Bertan, gainera, osagaiak, eserlekua edo plano
horizontala, hanka, besoa eta atzealdea indarrez
zabaltzen dira espazioan.

Lehen azaldutako pieza guztiak pieza baka-
rrak dira. Edozelan be, Andak betidanik euki dau ka-
lidadeko eta egurrezko altzariak neba-arreben taile-

7 Jorge Oteiza.

® Esate baterako, Jaume Plensa eskulturagileak urteotan egin eban eskulturea,
Frantziako Aucheko urian (1991). Bertan, zeresan handia eukan angi-izpiak.

* |stripuaren ondorioz, gaixondo luzea egin behar izan eban, baina homezaz gainera,
kanpaoko eragileak be hartu behar ditugu kontuan. Hora hor 1992an artearen mer-
kaduak bizitako krisia. Horen eraginez, Tapiesek
berak be ez aban saltzen, eta galerista batzuek dui-
ntasuna galdu eben. Hori guztion dala eta, Andak
tailerreko laguntzaileen kopurua gitxitu behar izan
eban, ordura arte batera behar egin arren.

Casa de Anda.

rrean seriean ekoizteko ideia, kopuru txikietan bada
be. Ezelango zalantza barik, Andak betiko altzarien
eraikuntzagaz hausi gura eban horren bidez. Halan-
da ze, ez da halabeharrezkoa larogeta hamarreko
hamarkadan Anda lehenengo biderrez aurkeztea
Diseinuko Lehiaketa Nazional batera. Bertan, gai-
nera, lehenengo saria irabazi eban, gaztainondoz
egindako eserleku-sofa dotoreari esker. Gaztainon-
doz egindako piezea zan, eta 8 edo 9 zentimetroko
sekzino handiak eukazan. Barriro be, eserlekua bi-
zkarraldetik banatzeko printzipioa bete eban, eta
alboko piezak itsu-itsuak ziran. Era berean, atal
guztiek ezaugarri garrantzitsu bera daukie, erdi-
puntuko kurbetan amaitzen diralako. Pieza guztiak
fresa batetik pasetan ziran tailerrean, eta laurdena
eta laurdena egiten eban, harik eta kurbaturea era-
tu arte. Betiko moduan, alboetan azpimarratutako
lotuneetan egoan gaia. Barriro be, Utzonegaz, bere
altzariakaz eta, zehatz-mehatz, 1973tik 1976ra
Danimarkan eregitako Bagsvaerdeko eleizarako
eserlekuakaz daukazan antzekotasunak bitxiak dira,
are gehiago Bakaikukoak altzari horreek ezagutzen
ez zituanean. Lehen
esan dodan lez, arazoak
ulertzeko eta konpontze-
ko modua antzekoa zan,
ostera®®. Azkenean, eser-
leku gitxi batzuk ekoitzi
zituen, eta, orain dala
gitxi, partikular batek An-
dari uriko altzariak disei-
netako proposamena egin
deutsanean, eskulturagi-
leak eserlekua hartu dau

barriro, kanporako egokitzeko asmotan, baina ora-
ingoan teka-egurrezkoa izango da.

Gero (1993-1995), Andak 70 x 70 x 70
cm-ko besaulkia egin eban kuboan. Banaketaren
printzipioa (Rietveld), ia-ia itsuak diran alboak, lotu-
neak eta osogai kurbatu guztiak aurreko diseinuaren
antzekoak dira. Halanda be, euspenek eta alboak
apur bat zulatzen dituen atzeko hankek fabardura
eta aldaketa garrantzitsuak sartzen ditue. Besaul-
kiaren Arrapala-kuboa izenburuak berak euretako
batzuk azpimarratzen ditu, atzeko aldea aurrekoa
baino garaiagoa dalako, ohikoa aurkakoa danean.

Serieko ekoizpenari begira, Andak beste oso-
gai bat proposatu eban, jateko aulkia, alegia, eta
hamar bat unidade egin ditu. Kuboan oinarritutako
45 x 45 x 45 cm-ko eta gitxieneko sekzinoko aulki
lineala da, eta, bizkarralde inklinatu independentea
daukanez, are nabariagoa da hasikerako kuboa. Ku-
bilinea dauka izena. Bestetik, bizkarralde inklina-
tuak ohiko aulkiaren gune zaurgarrienaren ziri bi-

# Jom Utzon: “Behar eginkeran, arkitektoak helburu guztiak kontrolpean euki gura
baditu, saiakuntzak egin behar ditu; musikariek eskalen bidez olgetan daben moduan
jardun behar dau; maseagaz, kolore, angi eta itzal konbinazinoatan alkartutako masek
osotutako emritmoakaz egin behar ditu praktikak; bizitasun amorratua senfidu beher
dau; eta formak sortzeko daukan gaitasuna hobetu behar dau.

Horretarake, ondo baino hobeto ezagutu behar ditu materialak: egurraren egiturea,
harriaren pisua eta gogortasuna eta beirearen ezaugarriak ulerizeko gai izan behar
gara; gure materialakaz bat egin behar dogu; eta euren egiturearen arabera erakusieko
eta erabilteko gai izan behar gara.

Materialaren ezaugarriak ulertzen baditugu, bere ahalmen guztia eshkura-eskura eu-
Kiko dogu, formula matematikoetan eta modu artistikoetan oinarrituke bagina baino
era nabarmenagoan.

Bizitzearen ubermena s&n zuzen baizen osasungarrian oinarrituta egon behar da. Oi-
nez ibilten, gelditzen, jesarten eta eroso etzuten eta gure gorputzetan egurkiaz, ge-
rizpeaz, uraz, lurraz eta zentzumenen bidezko era guztietako sentsazinoez gozatzen
jakin behar dogu. Ondoizatearen inguruko guraria
pinarrizkoa da arkitektura osoari begira, beti be
sortzen ditugun espazioen eta bertan lekuraty behar
diran jardueren arteko harmonia jadetsi gura bado-
gu”, “The Innermast Being of Architecture™ lanetik
ateratakoa (1948).

Mahai koadratua (rietveliarra), 1990.
Haretxa, ezpela, hagina, intxaurrondoa,
gaztainondoa eta gereziondoa, 99x99x55 cm.
Artistearen bildumea.

Mesa cuadrada (rietveliana), 1990,
Raoble, boj, tejo, nogal, castafio y cerezo,
G9x99x55 cms.

Coleccidn del artista.

dezko txertaketaren arazoa konpontzen dau, hau da,
egiturazko zeharragen eta atzeko hankearen arteko
txertaketaren arazoa. Aldi berean, formeari begira,
lotura handia dauka “aulki egiptoarragaz”. Batez
be, Tutankhamonen hilobia topau ebenetik edo Lo-
uvre Museoan dagoan aulkiaren bidez ezagutzen
dogu aulki-eredu hori. Aulki bakuna baizen dotorea
da, eta, gurata edo gura izan barik, artista askoren
gustukoa izan da. Horra hor Finn Juhl eta José Ra-
mén Anda.

Urte hareetan, altzariak egiteko mandatu pri-
badua euki eban, eta Maite tiradera-altzaria sortu
eban izen bereko bezeroarentzat. Haretxez eta ez-
pelez egin eban, eta ezpelezko eskulekuen forman
zein tamainan hainbat aldaketa egin zituan, 12,
hain zuzen be, sortzeko plazer hutsaz, besterik ez.

Sasoi haretako beste prototipo bat Iruki IV
(1995) edo taberna-altzaria izan zan. Pieza pris-
matiko triangeluar ezin ederragoa da, haretxez eta
ezpelez eginda dago eta guztietan italiarrena da, se-
guruenik. Zerrenda eta zerrenda artean, ezpelezko
piezea agiri da, eta Sienako edo Orvietoko katedrale-
tako aurrealdeak dakarskuez
gogora. Katedralon arkitek-
turea, gainera, bizantziarra,
mamelukoa eta sortaldetarra
da jatorriari begira. Scarpa
sortaldekotik oso hur egoan.
Zeozelan esatearren, ego-
kitzapenak, lantzerka egin-
dako ebagidurak eta bandak
zoratzeko modukoak dira,
baina piezea behar dan mo-
duan dabil. Izan be, altzaria

ekoizteko ahalegin serioak egin diran arren, stand
byan dagoz oraindino.

Altzari asko eta asko egunero erabilten ditue
Andaren etxean eta aterpean. Aterpea, hain zuzen be,
2,75 x 12 metroko eremu japoniarra da, eta “erai-
kitzaileak” egin eban mende honen hasikeran. Leku
txikia bada be, arkitekturako lan garrantzitsua da, eta,
bertan, Utzonek lehen aitatutako testuan azaltzen di-
tuan erosotasuna eta ondoizatea dira nagusi.

Bere kabuz sortutako maketek (1985-1998)
eta uriko altzariak ekoizteko aukerari begira manda-
tuz egindako maketek (2003) kapitulu hau osotzen
dabe oraingoz, kapitulua zabalik badago be.

Orain arte ikusi dogun lez, Andak hainbat arlo
landu ditu: figurazinoa eta abstrakzinoa, eskulturea
eta altzariak, tailerra eta galdategia, pribadutasuna
eta publikotasuna, tipografia eta arkitekturea. Bere
lana itzela ez bada be, zentzun zabalean ulertu-
tako eskultureari esklusibotasunez eta buru-belarri
emondako hogeta hamar urteko lanak emoitza han-
diak euki ditu, eta muga asko hausi ditu. lkusgai
iminitako lanak bere interes eta gai ugarien adie-
razgarri izan dira, eta, sarritan, ugaritasun horren
ondorioz, ikusleek eta ia-ia egon ez dan kritikeak
zailtasunak euki dabez lanok ulertzeko. Hemen,
testu honetan, gaietan, familietan edo serietan egi-
turatu gura izan dogu bere lana, serie batzuk oso
luzeak izan arren, ostean aita-
tuko ditudan serieetan jazoten
GELRIYS

Utzon,
Bagaesverdeko eliza,

Utzon,
Iglesia de Bagaesverd.

Ezustekoa (1990-1992) (izenburuak euska-
raz iminten ditu gehienetan, ondo zehaztuta dagoz,
esanguratsuak dira eta gauzak esaten ditue), 130
x 118 x 46 cm-ko lan handia da, eta haretxez zein
astigarrez eginda dago. Bartzelonan aurkeztu zan.
Patinea 0s0-0s0 gorrixka zan, eta lan-prozesuko txir-
lorak egozan behearen gainean. Andaren serie ba-
ten jatorria izan zan, eta gaur egunera arte iraun
dau. Hutsik dagozan enborrak seriea da. Serie ho-
rretan, hain zuzen be, hutsik dagoan ehun urtetik
gorako zugatxaren formearen ezusteko behaketan
oinarrituta, eskulturagileak mugaraino eroaten dau
hasikerako forma ahurra, autonomia formala erdies-
teko eta, pieza honetan jazoten dan lez, zeozelango
arintasuna eta arrandia jadesteko. 1995ean, ezau-
garri berberak eukazan beste pieza baten bitartez
osotu eban lan hori. Halanda be, txirlorak kendu zi-
tuan, kolorea fiabartu eban eta pieza biko moltsoak
izakera suntsiezina euki eban azkenean. |zenburua
bardina zan, Ezustekoa (1990-
1995), eta, orain, itsas ikutuak
daukaz, belak balira lez, harik
eta forma hori lortu arte haizeak
materia bultzatu izan baleu lez.
Hareazko zorrotadaren higa-
durak inpresino hori sortzeko
laguntza emon dau.

Serie bereko luzapena
dan osteko lana hutsik dagozan
enborretatik sortutako pieza bik
osotzen dabe, bere izenburua
Babespe (1996-1999) da, eta
haretx iztukatuz eginda dago.
Dana dala, Ezustekoa lanean

A i,

atal bien arteko giltzadura edegia baizen erosoa izan
arren, hermetikoa eta ia-ia zarratua da Babespe. Era
berean, pieza biko lana be bada, oso liraina da eta
210 x 100 x 110 cm-ko tamaina dauka. Moltsoak
hutsartea eta barrualdea daukazan babesleku in-
guratzailea iradokiten badau be, pieza baten aizto-
sorbatzeko ertzen ondorioz babeserako 0so-0so leku
arriskutsua da aldi berean, gotorlekua izango balitz
lez.

Formeari begira, Richard Serraren lanakaz
antzekotasunak daukiezala esan dabe batzuetan.
Serra, gainera, Andak gehien miretsitako eskultura-
gile garaikidea da seguruenik. Batzuetan, formetan
eta egituretan antzekotasunak egon arren, nafarra-
ren abiapuntua zein dan kontuan hartuta (serie ho-
netan materialaren iradokigarritasuna izango litzate-
ke), bere lanak Ipar Amerikako eskulturagilearenak
baino askoz be organikoagoak dira, Serrarenak lege
geometriko zorrotzagoetara lotuta dagozalako. La-
bur-labur esanda, serie honetako lanetan ez dago
forma batean gauzatuko dan aurretiko zirriborrorik,
lanon formea ezustean sortzen dalako materialaren
forman oinarrituta.

Desbardin samarra izan arren, familia formal
bereko beste pieza eder bat da Zeharki 1l (2000).
Hemen, hasteko, aurretiko zirriborroa dago. Teila
moduan egituratutako hiru osogai ahur dira. Bi ber-
tikalak dira; eta bat, horizontala.
Tamaina jakin bat euki ezkero,
euren azpitik igaro ahal izango
gintzatekez. Zeozelan, larogeiko
hamarkadako Pasabideak-Ateak
serieagaz lotuta dago. Hasikera

Maketak.

batean, lana brontzean aurkeztu eban. Gero, eska-
lea aldatu eta atari zabaleko eskulturen moltsoan
dago Galdakaon (2000-2002). Bestetik, erakus-
keta honetarako, atal bakotxeko tamaina ikaragarri
handiagotuko da, brontzezkoarena kontuan hartuta.
Barriro be, hutsik dagoan egurrezko enborrean oina-
rrituko da, eta lotuneen, eskala-aldaketen, material-
aldaketen berezko arazoak agertuko dira. Jorge Otei-
zaren mundu formaletik hurreago dagoan piezea da
seguruenik. Aurrekoak baino geometrikoagoa danez,
zurrunagoa da eta ez dago seriearen jatorrizko ha-
sikerako enbor hutsaren mende. Halanda be, Orio-
koaren eta Bakaikukoaren artean antzekotasun for-
malak egon arren, pieza honetan desbardintasunak
azaltzen dirala adierazo beharra dago. Ailegetako
modua eta esangurea desbardinak dira Andaren
lanetan, Oteizarenak kontuan hartuta. Andaren la-
netan, forma ahurrak aulki-eskulturetako bizkarral-
deetan agertzen ziran, eta larogeiko hamarkadako
horma-hobien itxurea eukien. Bestetik, lan honetan,
teilen egituraketa oso jaitsua da, piezak jantzan da-
gozala esan leikealako
eta, ikupen tangentzialen
bitartez, hartu-emon so-
tila daukielako zoruagaz.
Holan, bada, Orioko es-
kulturagilearen kezkakaz
zerikusirik ez daukien
ezegonkortasuna eta ore-
kea sortzen ditu.

Lan honek aurre-
koagaz dauka zerikusia,
eta Elkar (2000) da bere
izenburua. Zeozelan es-

atearren, serie biren arteko trantsizino-lana da.
Aurrekoak lez, hiru osogai ahur daukaz. Bi bertika-
lak dira; eta bat, horizontala. Planoak kurutzatuta
dagoz, eta 35 x 14 x 10 cm-ko lehen bertsinoa
brontzezkoa da. Halanda be, tamaina handira eta
egurrera pasaukeran, eraldatu egiten da eta Atala-
sea izeneko lana sortzen da. lzan be, zeharragako
pieza edo ateburua gehiago garatzen danez, zehar-
katu egin daiteke, Pasabideak-Ateak serien jazoten
dan lez. Eskultureak aurretiko zirriborroa euki eba-
nez, zurrunagoa da eta ez da hain organikoa, Hutsik
dagozan enborrak serieko lanen aldean.

Lanak zerikusia dauka eskulturagilearentzat
0so emonkorra eta ugaria izan zan aurreragoko serie
bategaz, eta, hirurogeta hamarreko hamarkadearen
amaieratik, bere lanen ezaugarri bereizgarria izan
da. Planoen kurutzadura seriearen jatorria lrufiako
Polifermoa (1982-1993) da agian, bai eta Zarautze-
ko Leihoa (1989), Bakioko Belak (2000-2001) eta
Leioako Besarkada (2002-2005) lanetan agertu-
tako garapenak be. Dan-danak eskultura publikoak
dira. Aldi berean, horrexegaitik dira ugariak, planoak
kurutzatukeran, hormako piezetan luzatu ziran laro-
geta hamarreko hamarkadan, edo angeluan, izkine-
tan, eskuairetan eta, azken aspaldian, egurrezko edo
brontzezko Kantonatuetan. Azken lan horreek guz-
tiak etxekoagoak dira. Kantonatuak izeneko azken
piezok eta espazioan daukien antolamendua zeresan
handikoak dira, honako honeek guztiak dakarskue-
zalako gogora: izkinako leiho barrokoak, arkitektura
jakin batean armarriek daukien
kokapena eta Malevitchen pin-
tureak espazioan daukan leku-
rapena, kutxa hausita.

Zeharki, 2000.
Brontzea, 6/7. zenbakia, 40x46x28 cm.
Artistearen bildumea.

Zeharki (A través de), 2000.
Bronce, n. 6/7, 40x46x28 cms. Coleccidn
del artista.





